
Isihlomelo kwi “Sigidimi Sama-Xosa”
LOVEDALE, SOUTH AFRICA, MARCH 1, 1873.
IZINTO NGEZINTO.
IPARLAMENT iyakuhlangana ngomhla wa 24 ka April.
AMAXOSA alishumi elinesitandatu ebesilwa ngo- Mgqibelo E-Q.once. Enye indoda ibetwe yapuma iliso. Baninzi abanenduma.
U-CHARLES BROWNLEE Isekritari yento zaba- ntsundu unyulwe ukuba Eparlamente amele I-Albert.
IMIPU.—Imipu efike kule Koloni ngalonyaka udluleyo ivela kwaroanye amazwe ebe 33,162. Inkoliso yayo itengiswe kwabantsundu abakwele Dimond.
U-MR. BROWNLEE kuvakala ukuba ude wakufeza ukulungiselela uxolo, pakati kuka Ngangelizwe no Rili. Siyavuya ukuva ukuba kunjalo, nokuba ngoku ipelile imfazwe.
UMLILO.—Kumzi wase Wellington kusand’ ukutsha izindlu eziliqela. Ayaziwa kakuhle imbangi yawo, kwodwa kutandatyuzelwa ukuba ngabantu abenze nje ngolunya.
KUKO IDIAMOD ezi karat zili 160, efunyenwe ngumntu ontsundu, obenomhlaba wake wokumba. Ibala layo alilihle kakulu, kodwa ubukulu bayo buya kwenza ukuba azuze ngayo.
U-MR. WHITE usand’ ukubetwa nga Maxosa amabinq abefuna imali E-Cradock. Ute akuyilandula aselemwela ngenduku, wati akuwa azifunela ezinxoweni zake. Nangoku akakabanjwa.
UKURUMAN, lo sasite unxamele ubukosi bama Tebele kutiwa usesemzini ka Mangata. Ufuna ituba lokuhlangana nomongameli wase Transvaal, aze acele kona indawo yokuhlala. Abantu aba- naye ngoku balikulu.
OWABULAWA E-CLANWILLIAM.—I-Lau elingu Gallant elalibanjelwe ukubulala intombi ka Lannie, njengoko sanixelela ngako kwi Sigidimi esi- ngapambili, ngoku uyalivuma ityala lake. Uti yena wayembambile xa U-Telemach anqumla um- qala.
UKUSINDA OKUNGUMMANGALISO.—Kute E-Ba- yiumntwanakaMr. Boshoff obudalabungumnyaka, ndlala endlwini, kwangena inyoka, waza waseleyi- bamba. Kwati kanti kuko ikati eyibonayo, yase- liyibamba iyihlafuna intloko ingekamenzi nto umntwana.
INKUMBI NOMLILO.—Kutiwa kute kwaflka iqela elikulu lenkumbi emhlabeni ka Mr. Pelser E-Bur- ghers Dorp waba yena engeko eloxa. Bate aba- fana ababini abebegcine umzi batshisa isikota esidala, befuna ukugxota inkumbi, kuteke kuba ubungalindwe mntu umlilo, wada waya kufika emasimini ehabile, kwatsha izitungu ezi 2,450, ebesezibekelelwe, akwasala nokuba sibe sinye kwihabile yake yalonyaka.
OBULEWE E-PANMURE.—Umfazi ongumlungu abati ngu Johanna Statze usand’ ukubulawa E-Panmure. ufunyenwe lipolisa selefile endlwini yake, lati lakuxela kwizipata mandla, kwaranelwa kumfo obesand’ ukupuma entolongweni abati ngu Antyi. Ute efika kona waselebanjwa, kwafunya- nwa ezinye impahla zalomfazi ubuleweyo zinaye, zaba ezake lomfo zibe zifunyenwe ngase ndlwini yalomfazi. Ngoku usentolongweni kona, noko lingekatetwa ityala lake. Indoda yalomfazi yile sasite isand’ ukuzixoma E-Monti.
INXOWA ZOKUDLA ezitengiswe nga Besutu ngalonyaka udluleyo azingapantsi kwa 40, 000.
UBUSELA.—E-Bayi kuko amasela asand’ ukupa- nga indlu ka Rev. Mr. Eish, akuba ebeze entla- nganisweni yabafundisi E-Rini.
OBULEWE E-QONCE.—Kute ngalo Mgqibelo udluleyo, E-New Town E-Qonce, kwavakala ukuba kuko umntu obuleweyo, ngokuhlwa, ngasenkantini ka Bryce. Kuvakala ukuba kute ngexa lesitandatu Umxosa otile waya kufuna utywala selenxilile kade. Ute umnini walo nkantini akumbona eselenjalo akavuma ukumtengela, wati makapume, kuba ebelwazi ucuku Iwake. Akavumanga kodwa yena Umxosa, kwada kwatu- nyelwa ukuba kuye kubizwa ipolisa. Kute xa lisaye kubizwa, iqela elitile lamanye Amaxosa lalinga ukumtsala ukuba emke, pakati kwabo kuko abati ngu Jacob. Lomxosa unxilileyo usuke waselerola isitshetshe emhlaba entliziyweni U- Jacob, wafa kwa oko. Inxila elo libanjwe lafakwa etolongweni. Alikatetwa ityala lalo. Asikuko nokuba ubunxila nokulwa kuyanda pakati kwabantsudu. Lemihla ingakanje zimpambano zodwa.
AMABULU NABESUTU. — Kweziveki zisand’ ukudlula lite iqela elitile labe Sutu, amadoda amashumi asixenxe, layakudlula E-Free State lipete imipu, livela kwele Diamond. Kute xa base Boshof babonwa ngu Inspector Reyneveld Inkosana yamapolisa, yabayalela ukuba bayini- kele imipu yabo, kuba umteto welozwe ngowokuba kungabiko mntu udlula nompu engenamvumelo. Abavumanga kodwa bona Abesutu ukuyinikela. Kwakuba njalo kusuke kwasekuliwa, kwabulawa Abesutu ababini, bakwababini nabanxwelerwayo. Ihle lonto sekute ratyn kakulu, kwati kwakuba mnyama abesutu bazimela babuyela kwasemva. Ngoku baman’ ukutyolana ngokuti ngonantsi aba- qale ukudubula.
EZAMATYALA E-DIKENI.—Kuko ityala elisand’ ukuziswa kwimantyi yase Dikeni. Bekuze amadoda amabini, iyileyo ibanga intombazana ebudala buyiminyaka elishumi elinesitandatu. Bekuse- kulixesha ihlala kwenye yalomadoda, kodwa ibisand’ ukubalekela kwenye isiti ifuna uncedo. Kute xa kubuzwa izizatu zokuba kubenje, kwabo- nakala ukuba inesihlobo esitile ebifanele ukugci- nwa siso, kuba abazali bayo bengaseko. Iteke Imantyi, lontombazana ingazinyulela umntu efuna ukuhlala kuye zide zibizwe izihlobo zayo, kuviwe ukuka zitinina. Ate lamadoda ebeyibanga akakoliswa sesisigwebo, enye yawo yayitwala yayigodusa. Ite Imantyi yatumela ukuze lomfo abeko ematyaleni, eze nayo lontombazana. Ute kodwa lomfo weza engenayo. Kwakuba njalo Imantyi imfake etolongweni, yati akayi kupuma ingafika- nga intombazana. Ngemini elandelayo izile lontombazana ihamba nezihlobo zalomfo usetolo- ngweni. Ite yakufika yamnika ityala lokuba uyibetile. wayinyazela ukuba ihlale emzini wake ingavumi. Elotyala ulivumile, wazake yena nomntu obemceda banikwa iveki etolongweni besebenza kanzima. Bati noko sebesiti bozakurola imali eninzi yokuze bakululeke ayavuma ukuyitabata Imantyi, yati ikonje yona ize kunceda abangenamandla okuzikusela ngokwabo. Isizatu sokuba ababantu bayibange kangaka lentombazana kukunxamela ukuze bafumane ikazi layo. Boba- bini bati bazizihlobo kuyo, noko bezezigama.
[bookmark: _GoBack]Enyulula, Pesheya kwe Nciba, Kufupi ne Tsomo Post.
Ngomhla we 13 ka January bekuko isicoto apa esenze umangaliso, into endingazangandiyibone. Kute emzini ka Jaffa. Mvinjelwa, kwafa iseyibokwe ezingama 75. Kwayekani kwafa unyana wake ebetwa ngumbane ne nkomo za 5; naku Mtwa za 5; ku Mbiko zali 10, igusha yanye : amasimi abuqwa kwati tu asiyiyo ne ndlala eyakubakona Ezolo kwafa inkomo ezi ngama 30. Impahla emfupi 235. Inkomo zibe 40 apa kodwa.
JACOB MVINJELWA.
Somerset East, February 18, 1873.
Ndinibikela into eyehlileyo apa. Umfazi ogama lingu Leah August Makure uzimele nenye indoda, washiya eyake. Ubaleke no Jonas K.wari Umsu- tu. Bekusekumzuzu beranelwa ukuba bayazana, kodwa bati bakubuzwa ngapambili bakanyela. Sekuminyaka mitandatu lomfazi atshatayo. Ushiye umtwana wake wamazibulo; into ilusizike leyo. Ndicela kuzo zonke izipata mandhla ukuba apo banokufunyanwa kona babanjwe kona nje ngo- mteto wale Koloni. Impau zabo bantu zezi—U-Leah yintwanazana engenamzimba, ebuso bude, kwanesilevu eside. U-Jonas ngumdaka omnyama olizwi lincinane xa Ɓtetayo, ekupeleni kwramehlo omabini uqatshulwe intlanga zambini elisweni lilinye, ubude zinyawo ezintlanu.
Bovi SOBIKWA.
New Rush.
Makowetu ndiyapinda ngokunjalo ukubuza umbuzo kubafazi abamadoda akwele Diamondi. Ngulo, incwadi amadoda ayazitumela E-Koloni kanti abafazi abazipenduli, basuke bahlale ngo- kungati abakatali. Lisiko lasekoloninake elo ? lisiko elibi elo lokwenjenjalo. Amehlo amadoda akwele Diamondi apa eselebomvu kuku- kangela incwadi ezitunyelwa ngabafazi bawo. Kebafazi bakowetu kukungena kobulumko na oko? Ndaka ndeva izwi elatetwa ngumfundisi wase Dikeni pakati kosapo, E-Roxeni Iwesikolo, esiti tina Mangesi sixolele ukulahlekwa yimali eninzi ngenxa yamapepa endaba ngendawo nge- ndawo. Nitike ukuba kunjalo zifuneka kangaka- nanina indaba ezivela kumfazi? Nditike bafazi bakowetu abase Koloni apa sisebenza ekufeni' Kuko amanye amadoda amatandatu apa E-New Rush afileyo ngo November. I-Bulu elawa emxu- nyeni lawela pezukomntu warazukake amatumbu wafa kwangoko lapila I-Bulu lawa isitulu labuya lavuka. Kude kubengalemini yanamhlanjenje nowabalelaninina amadoda ? xa selesencwabe- nina ? Hai ukuzeka intombi zamazimba yintlalo yamaqabambola. Pendulani incwadi ezibalwa ngamadoda enu ningamane nilibele ukupikisana ngolobolo into yobuheideni; gcinani imini epuma ngayo iposi. He makowetu ndipenduleni nanya- kenye ndiyakuteta lento ukuba ndisapilile. Maxa uyitumela incwadi E-Koloni ingapendulwa yinto embi. Maxosa vukani, ebudengeni bokungabalelani, pendulani amanye amadoda Maxosa ase Koloni ningati nakuyifumana incwadi nisuke nidole nihlale nayo E-Koloni apo. Nawe mfazi yenza ngokunjalo wakwamkela incwadi apo E-Koloni.
HENDRICK SINGADLA.

